B o s n a  i  H e r c e g o v i n a

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo
Z A P I S N I K
sa 52. sjednice Ekonomsko-socijalnog vijeća za područje Kantona Sarajevo održane 24.11.2015.  godine u zgradi Kantona Sarajevo, 

(Ul. R. Dž. Čauševića broj 1.), sa početkom u 15,00 sati

Sjednici su prisustvovali:

· ispred Vlade Kantona Sarajevo: Jasmin Halebić, član Vijeća, Slavica Gorančić  i Samir Sofo zamjenici člana Vijeća;
· ispred KO Saveza sindikata Sarajevo: Franjo Rener, potpredsjednik Vijeća, Faruk Bešlić i Ramiz Čustović, članovi Vijeća;
· ispred Udruženja poslodavaca Kantona Sarajevo: Safudin Čengić, predsjednik Vijeća, Muhamed Pilav i Enver Malagić, članovi Vijeća, te Igor Baroš i Nijaz Skenderagić zamjenici člana Vijeća;
Od stručnih saradnika sjednici su prisustvovali: Enisa Demić, pravni savjetnik, Dženana Zgodić, sekretar Vijeća i Miralem Dedović, stručni savjetnik u Ministarstvu za rad, socijalnu politiku, raseljena lica i izbjeglice Kantona Sarajevo. 
Sjednici nije prisustvovao iz opravdanih razloga: Elmedin Konaković, član Vijeća ispred Vlade Kantona Sarajevo, Nedim Ćehajić, član Vijeća ispred Udruženja poslodavaca Kantona Sarajevo i Adnan Himzanija, član Vijeća ispred KO Saveza sindikata Sarajevo.

Ispred izvjestioca sjednici Vijeća prisustvovali su: Mujo Fišo, ministar saobraćaja Kantona Sarajevo, te pored sekretara Ministarstva privrede Kantona  Sarajevo (Samir Sofo) i Azra Midžić, stručna savjetnica.

Sjednici je prisustvovala i Zejna Avdić iz Ministarstva finansija Kantona Sarajevo.

Iz Press službe Kantona Sarajevo sjednici je prisustvovala Lamija Bojadžić.

Sjednicu je otvorio predsjednik Vijeća, Safudin Čengić i predložio da se u okviru tačke predloženog dnevnog reda tekuća pitanja razmatra Urgencija Udruženja poslodavaca Kantona Sarajevo koja se odnosi na konstataciju da su učestali napadi na privredne subjekte, posebno tržne centre i banke.
Potpredsjednik Vijeća, Franjo Rener, predložio je da se sa predloženog dnevnog reda povuče tačka 3. - Informacija o donošenju Uredbe Vlade Kantona Sarajevo o cijeni mjesečne karte za prevoz nezaposlenih osoba u javnom gradskom prijevozu na području Kantona Sarajevo, s obzirom da je predmetna uredba već objavljena u Službenim novinama, te da nema svrhe diskutovati o istoj budući da Vlada Kantona Sarajevo Vijeću nije blagovremeno dostavila materijal na razmatranje. Ovaj prijedlog Vijeće nije prihvatilo.
Prije usvajanja predloženog dnevnog reda, predsjednik Vijeća iznio je i primjedbe u vezi prisustva medija na sjednicama Ekonomsko-socijalnog vijeća za područje Kantona Sarajevo. Zaključeno je da će Press služba Kantona Sarajevo ubuduće upućivati pozive medijima da prisustvuju sjednicama Vijeća, što će se kao zaključak definisati u sklopu tačke dnevnog reda tekuća pitanja .  
Prijedlog predsjednika Vijeća, Safudina Čengića, da se u okviru tačke dnevnog reda tekuća pitanja razmatra Urgencija Udruženja poslodavaca Kantona Sarajevo jednoglasno je prihvaćen, te je usvojen slijedeći:
DNEVNI RED
1. Usvajanje zapisnika sa 51 sjednice Ekonomsko-socijalnog vijeća za područje KS; 

2. Usvajanje zapisnika sa Tematske sjednice Ekonomsko-socijalnog vijeća za područje KS;

3. Informacija o donošenju Uredbe Vlade Kantona Sarajevo o cijeni mjesečne karte za prevoz nezaposlenih osoba u javnom gradskom prijevozu na području Kantona Sarajevo;

4. Nacrt Zakona o turizmu (novi tekst iz novembra 2015. godine);

5. Tekuća pitanja - Urgencija Udruženja poslodavaca Kantona Sarajevo;

AD-1.) Usvajanje zapisnika sa 51. sjednice Ekonomsko-socijalnog vijeća za područje 
             Kantona Sarajevo
U okviru ove tačke dnevnog reda potpredsjednik Vijeća, Franjo Rener iznio je primjedbu koja je tehničke prirode. Naime, u dijelu zapisnika sa 51. sjednice, među odsutnim članovima ispred KO Saveza sindikata Sarajevo navedeno je ime Adema Šeraka, čiji je mandat prestao sa 01.06.2015. godine, te primjedba da je u dijelu zapisnika u kojem se navode prisutni članovi, ispred KO Saveza sindikata Sarajevo naveden Himzo Devedžija kao član, a koji je zamjenik člana. Primjedba je prihvaćena, te je donijet slijedeći 

ZAKLJUČAK

1. Usvaja se zapisnik sa 51. sjednice Ekonomsko-socijalnog vijeća za područje Kantona Sarajevo, s tim da se iz istog brišu riječi “Adem Šerak”, s obzirom da isti nije više član Vijeća, te da se Himzo Devedžija navede kao zamjenik člana Vijeća. 
AD-2.) Usvajanje zapisnika sa Tematske sjednice Ekonomsko-socijalnog vijeća za područje 
            KS

Na zapisnik nije bilo primjedbi, te je jednoglasno je usvojen slijedeći:
ZAKLJUČAK

1. Usvaja se zapisnik sa Tematske sjednice Ekonomsko-socijalnog vijeća za područje Kantona Sarajevo, čija je tema bila Strategija razvoja Kantona Sarajevo do 2020.

AD-3.) Informacija o donošenju Uredbe Vlade Kantona Sarajevo o cijeni mjesečne karte za prevoz nezaposlenih osoba u javnom gradskom prijevozu na području Kantona Sarajevo
Uvodno izlaganje dao je ministar saobraćaja Kantona Sarajevo Mujo Fišo. U raspravi po ovoj tačci dnevnog reda učestvovali su: Muhamed Pilav, Igor Baroš, Nijaz Skenderagić, Enver Malagić, Franjo Rener, potpredsjednik Vijeća, Jasmin Halebić, te predsjednik Vijeća, Safudin Čengić, nakon čega je donijet slijedeći:
ZAKLJUČAK

1. Vijeće nije zauzelo jedinstven stav po ovoj tačci dnevnog reda.
AD-4.) Nacrt Zakona o turizmu (novi tekst iz novembra 2015. godine)
Nacrt zakona o turizmu dostavljen je u pismenoj formi, a uvodne napomene dali su Samir Sofo sekretar i Azra Midžić stručni savjetnik u Ministarstvu privrede Kantona Sarajevo. Nakon kraće diskusije predsjednika Vijeća, Safudina Čengića, donijet je slijedeći:
ZAKLJUČAK
1.  Vijeće podržava aktivnosti Vlade Kantona Sarajevo i Ministarstva privrede Kantona Sarajevo na donošenju zakona o turizmu Kantona Sarajevo.


U postupku javne rasprave koja će prethoditi utvrđivanju Prijedloga zakona o turizmu Kantona Sarajevo socijalni partneri će dati mišljenje i sugestije.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu privrede Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.
AD-5.) Tekuća pitanja 

1. Urgencija Udruženja poslodavaca Kantona Sarajevo
Uvodne napomene dao je Muhamed Pilav, a u diskusiji je učestvovao Jasmin Halebić, nakon čega je donijet slijedeći:
ZAKLJUČAK
1. Ekonomsko-socijalno vijeće za područje Kantona Sarajevo na bazi inicijative Udruženja poslodavaca Kantona Sarajevo izražava svoju zabrinutost zbog učestalosti napada na živote građana, te finansijske, tržne i druge privredne subjekte.

Vijeće ocjenjuje potrebnim da se održi sastanak Udruženja poslodavaca Kantona 
Sarajevo, premijera Kantona Sarajevo i ministra unutrašnjih poslova Kantona Sarajevo na 
kojem će se govoriti o konkretnim prijedlozima za otklanjanje ovog problema.

2. Ovaj zaključak će se na znanje i realizaciju dostaviti Vladi Kantona Sarajevo, Ministarstvu unutrašnjih poslova Kantona Sarajevo i Udruženju poslodavaca.

2. Medijsko praćenje sjednica Ekonomsko-socijalnog vijeća za područje Kantona Sarajevo

Prije usvajanja dnevnog reda 52. sjednice Vijeća, predsjednik Vijeća, Safudin Čengić iznio je primjedbe koje se odnose na prisustvo medija na sjednicama Ekonomsko-socijalnog vijeća za područje Kantona Sarajevo, nakon čega je donijet slijedeći: 
Z A K L J U Č A K
1. Ekonomsko-socijalno vijeće za područje Kantona Sarajevo ocjenjuje potrebnim da, osim Press službe Kantona Sarajevo, sjednicama Vijeća prisustvuju i drugi mediji zainteresovani za rad Vijeća. 

Pozive medijima za prisustvo sjednicama Vijeća ubuduće će upućivati Press služba Kantona 
Sarajevo.
2. Ovaj zaključak će se na znanje i realizaciju dostaviti Vladi Kantona Sarajevo i Press službi Kantona Sarajevo.
Sjednica je završena u 16,30 sati.

